
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জানি আমি,—চুমা তবু চুমা;

তােমরা পেয়েছ চুমা, আর সব চুমার সন্তান

তােমরা পেয়েছ;

আমি তবু একদিন ঘুম থেকে উঠে

রাতের বিছানা ধরে শুয়ে থাকি;

তবুও দেখিতে হবে চূনের মতন আলাে এসে

চুন শাদা করে গেছে জুলপির কাছে;

কাদাখােচা জলপিপি আবার এসেছে।

চোখের ঘুমের পাতা খুড়ে-খুড়ে খেতে;

নষ্ট বিড়ালের মতাে সারাদিন মন

শুকনাে পাতার পিছে ছুটে-ছুটে অবসন্ন হয়!



পৃথিবীতে ক্লান্ত হয়ে আমরা তাে বেঁচে থাকি তবু;



চুমাে পেয়ে বেঁচে থাকি;

তবু জানি অন্য দিকে কোনাে এক চুমাে বেঁচে থাকে

আমাদের সব মেয়েমানুষেরা মরে গেলে!...

রুপার হাঁসের পাখা দেখি নাই,

তবুও রুপার হাঁস আছে

কোনাে এক পালকের বিছানার পরে;

সাত দিন সাত রাত শেষ হলে বনের ভিতরে

যে মানুষ মরেনাকো তার মেয়েমানুষ সে আছে—।



আমরা কি সেই দিকে চলিতেছি?



ধাল ঘােড়া সেই দিকে যায়;



আমরাও?

পিছে পিছে যাই;

তবুও এদিকে গিয়ে কেউ খুসি হয়?

		 এই পাতা শেষ সম্পাদিত হয়েছে ০৬:০৪টার সময়, ৩০ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

